
I. Позадина
 АДКОМ – Здружение на даватели на комунални услуги на Република Северна Македонија е добро етаблирано и ужива кредибилитет меѓу главните чинители, посветено да им служи на своите членови и да ги поддржува во подобрувањето на работата на комуналните услуги. 
АДКОМ има суштинска улога – да нуди поддршка и техничка експертиза на своите членови. Сепак, поради зголемениот број на барања за поддршка, како и динамичната и постојано променлива средина, АДКОМ идентификуваше потреба од понатамошен развој на Здружението за да може ефективно да одговори на потребите на своите членови и да им помогне да ги подобрат нивните услуги. 
Свесни за аспектите што може дополнително да се подобрат, но и за потенцијалите и силните страни што може да се искористат, АДКОМ го разви проектот „Зајакнување на АДКОМ за одржлив развој, развој на капацитети и застапување на членките“, поддржан од Регионалната мрежа за развој на капацитети (RCDN). 
Главната цел на проектот е да обезбеди одржлив раст, да го поттикне развојот на капацитетите и да ја подобри застапеноста на членките, позиционирајќи го АДКОМ како силна и влијателна асоцијација посветена на унапредување на својата мисија и цели. 
RCDN е заеднички финансиран од SECO и BMZ, а административно вграден во ГИЗ – ORF MMS.
Јавните комунални претпријатија (ЈКП) во Северна Македонија во моментов функционираат со различно ниво на развиеност на внатрешните процедурите, што резултира со неусогласености, неефикасност, ограничена транспарентност и предизвици при примената на унифицирани стандарди во нивното работење. Според извештаите и заклучоците на Државниот завод за ревизија, секое ЈКП е должно да воспостави и да применува внатрешни процедури како дел од редовното работење. Сепак, додека некои ЈКП имаат развиено вакви процедури, други сè уште ги немаат.
Со цел надминување на овие неусогласености и поддршка на поголема стандардизација во секторот, АДКОМ ќе спроведе активност насочена кон развој на унифицирани внатрешни процедури, започнувајќи со процедурите за постројките за третман на отпадни води (ПСОВ). Оваа иницијатива има за цел воспоставување јасни, ефикасни и практични оперативни насоки кои ќе можат да се прилагодат и применат од сите ЈКП што управуваат со третман на отпадни води.
Како почетен чекор, АДКОМ веќе достави прашалник до сите релевантни ЈКП со цел прибирање податоци за постојните внатрешни процедури и практики поврзани со ПСОВ. Во моментов се прибираат одговорите, кои ќе послужат како основа за сеопфатна анализа на постојните процедури – со идентификување на заедничките практики, како и на празнините и неусогласеностите меѓу комуналните претпријатија.
По завршување на анализата, потребно е наодите да се презентираат и дискутираат со Заедницата на практичари (ЗП), со цел да се утврди кои процедури се најпотребни за ЈКП. Врз основа на овие дискусии ќе се изготви листа на 5 (пет) приоритетни процедури, а потоа ќе се развијат стандардизирани внатрешни процедури кои ќе одговорат на најкритичните и заеднички потреби утврдени преку овој колаборативен процес.
Од оваа причина АДКОМ  ангажира консултант за изработка на овие процедури кои и дополнително ќе бидат разгледани и дискутирани од страна на Заедницата на практичари на посебен состанок, со цел да се обезбеди нивна релевантност, применливост и прифаќање од страна на ЈКП. 
II. Цел на задачата
Целта на овој Повик е ангажирање на Консултант за изработка на 5 (пет) внатрешни процедури за работата на пречистителните станици за отпадни води во Република Северна Македонија кои ќе бидат унифицирани и применливи од сите ПСОВ.

 Одговорности и задачи на Консултантот
Задачата на Консултантот се состои од  групи на активности:
1.) Анализа и идентификација на приоритетни процедури
2.) Развој на унифицирани внатрешни процедури
3.) Презентација на процедурите пред Заедницата на практичари

1) Сет на активности што се однесуваат на Анализа и идентификација на приоритетни процедури:

Како дел од овој сет на активности, Консултантот е должен да:
1. Анализира податоци прибрани преку прашалниците доставени до ЈКП во врска со постојните внатрешни процедури за ПСОВ
2. Изврши преглед на релевантната законска и стручна рамка поврзана со работата на ПСОВ
3. Идентификува заеднички практики, празнини и неусогласености во постојните процедури
4. Подготви краток аналитички преглед како основа за дискусија со Заедницата на практичари

Очекувани резултати / предмети на испорака на овој сет на активности:
· Аналитички преглед на постојната состојба со внатрешните процедури за ПСОВ
· Материјали за презентација на наодите пред Заедницата на практичари

2) Сет на активности што се однесуваат на Развој на унифицирани внатрешни процедури
Како дел од овој сет на активности, Консултантот е должен да:
1. Учествува на состанок со Заедницата на практичари за дискусија и избор на 5 (пет) приоритетни процедури
2. Изработи нацрт верзии на 5 (пет) унифицирани внатрешни процедури за ПСОВ
3. Обезбеди процедурите да бидат јасни, практични, применливи и усогласени со законската рамка

Очекувани резултати / предмети на испорака на овој сет на активности:
· Нацрт верзии на 5 (пет) унифицирани внатрешни процедури за ПСОВ

3)  Сет на активности што се однесуваат на Презентација на процедурите пред Заедницата на практичари

Како дел од овој сет на активности, Консултантот е должен да:

1. Ги презентира изработените внатрешни процедури пред Заедницата на практичари на најмалку еден состанок
2. Учeствува во дискусија со членовите на Заедницата на практичари

Очекувани резултати / предмети на испорака на овој сет на активности:
· Презентирани 5 (пет) унифицирани внатрешни процедури за ПСОВ пред Заедницата на практичари
III. Експертски денови
Максимален број на денови за Консултантот кои се планирани за целата задача е 20 дена во период до 25.02.2025 година.

IV. Профил на Консултантот
Консултантот треба да биде искусен професионалец со докажано практично познавање на водниот сектор, со посебен фокус на управување и работа на пречистителни станици за отпадни води (ПСОВ). Тој/таа треба да има солидно разбирање на националната законска рамка, оперативните процеси и внатрешните процедури во јавните комунални претпријатија, како и на тековните предизвици и потреби за стандардизација и унапредување на работењето во секторот.
Консултантот треба да ги поседува следните компетенции:
V. Компетенции:
· Докажано искуство поврзано со третман на отпадни води и/или работа со ПСОВ.
· Добро познавање на применливото национално законодавство, подзаконски акти и регулативи во водниот сектор.
· Искуство во анализа, развој и изработка на внатрешни процедури, насоки за работа, политики, акциони и/или оперативни планови.
· Способност за анализа на различни извори на информации и ставови, како и нивна синтеза во јасни заклучоци и практични препораки.
· Искуство во работа со релевантни чинители во водниот сектор, вклучително и јавни комунални претпријатија и професионални мрежи (пр. Заедници на практичари).
Консултантот треба да го докаже професионалното искуство во погоренаведените области преку доставена Биографија (CV).
Јазични вештини:
· Течно познавање на македонскиот јазик.
· Познавање на англиски јазик ќе се смета за предност.
ИТ вештини:
· Напредно користење на MS Office пакет (Word, Excel, PowerPoint).
Образование:
· Универзитетска диплома во област релевантна за задачата, како што се: технички науки, социјални науки, животна средина или сродни области.
Друго:
· Ажурност и високо ниво на професионална одговорност.
· Флексибилност и способност за работа со кратки рокови.
· Подготвеност за патување и учество на состаноци со релевантни чинители.

VI. Понуда
Од Консултантот  се бара да поднесе понуда до 02.01.2026 година. Понудата треба да се поднесе на македонски јазик по е-пошта, на adkommk@gmail.com , или директно во Извршната канцеларија на АДКОМ и треба да ги содржи следните делови:
· Биографија (CV)
· Финансиска понуда

VII. Критериуми за евалуација и бодување
Понудите ќе се оценуваат врз основа на правилникот за избор на Консултанти на АДКОМ.

VIII. Измена на условите
 АДКОМ го задржува правото да ги менува условите на Повикот во секое време по сопствена дискреција.

IX. Прифаќање и отфрлање на понудите
АДКОМ не мора да ја прифати понудата со најниска цена или било која понуда. По сопствена дискреција,  АДКОМ го задржува и правото да отфрли некоја или сите примени понуди и да ја прифати секоја понуда што ја смета за поволна, без разлика дали е понудата со најниска цена или не. АДКОМ нема никаква обврска да додели договор и го задржува правото да го прекине процесот на барање на понуди во секое време и да се повлече од дискусиите со сите или со кој било од Консултантите кои одговориле. АДКОМ го задржува правото да ја прифати предложената понуда целосно или делумно, да одбие која било или сите понуди, да се откаже од сите помали неформалности, неправилности или технички работи и да ја прифати понудата која се смета за најповолна за АДКОМ и RCDN.

X. Сопственост
Сите материјали, документи и информации подготвени, развиени или приспособени од Консултантот и користени за целите на подготовка, реализација и олеснување на настаните, како и извештаите, остануваат во сопственост на АДКОМ и RCDN. Консултантот се согласува дека ниту еден дел од материјалите, документите и информациите не смеат да се репродуцираат или дистрибуираат во каква било форма, или на кој било начин, или да се складираат во база на податоци или систем за пребарување, за какви било други цели и цели освен оние поврзани со овој Повик, без претходна дозвола од АДКОМ.

XI. Услови и плаќање
Договорот помеѓу АДКОМ и Консултантот ќе биде потпишан според законите на Република Северна Македонија.

Консултантот ќе биде ангажиран со  индивидуален договор, потпишан од АДКОМ и ќе биде исплатен по поднесување и одобрување на наведените испораки погоре. Консултантот ќе испрати Табела со работни часови ззаедно со испорачаните резултати за да се продолжи со плаќањето.
Плаќањето ќе се заснова на реалниот број на работни денови (според доставената Табела со работни часови) потрошени за развој на секој испорачан резултат, но да не го надминува одобрениот број на денови за предложениот Консултант.

XII. Индикатори за успешност и Евалуација на работата
Изведбата на Консултантот ќе биде оценета од АДКОМ.

Анекси:
Избраниот Консултант ќе ги добие сите Анекси (урнеци) по потпишувањето на договорот.

